
Annotatsiya: Maqolada qishloq xo‘jaligida “yashil texnologiyalar”dan foydalanishning iqtisodiy va ekologik ahamiyati 
yoritiladi. Resurslarning cheklanganligi, iqlim o‘zgarishi, suv tanqisligi va tuproq degradatsiyasi sharoitida O‘zbekistonda 
yashil iqtisodiyotga o‘tish strategiyasi hamda qishloq xo‘jaligi siyosati o‘rtasidagi bog‘liqlik tahlil qilinadi. Xorijiy tajribalar 
sifatida Janubiy Koreyadagi agrofotovoltaika (agrophotovoltaics), Hindistondagi ekologik dehqonchilik, Xitoyda energiya 
tejamkor agrotexnologiyalar misolida texnologiyalarning daromad, resurs tejalishi va karbon chiqindilariga ta’siri ko‘rib 
chiqiladi.

Kalit soʻzlar: yashil texnologiyalar, yashil iqtisodiyot, qishloq xo‘jaligi, agrofotovoltaika, resurslardan samarali foydalanish, 
suvni tejash texnologiyalari, ekologik barqarorlik, investitsiya samaradorligi, davlat-xususiy sheriklik, iqlim o‘zgarishi.

Abstract: The article highlights the economic and environmental significance of using “green technologies” in agriculture. 
It analyzes the relationship between Uzbekistan’s green economy transition strategy and agricultural policy under 
conditions of resource scarcity, climate change, water shortage, and soil degradation. Based on international experience, 
the study examines the impact of technologies such as agrophotovoltaics in South Korea, ecological farming in India, and 
energy-efficient agrotechnologies in China on income generation, resource savings, and carbon emissions.

Key words: green technologies, green economy, agriculture, agrophotovoltaics, efficient resource use, water-saving 
technologies, environmental sustainability, investment efficiency, public-private partnership, climate change.

Аннотация: В статье раскрываются экономическое и экологическое значение применения «зелёных технологий» в 
сельском хозяйстве. Анализируется взаимосвязь между стратегией перехода Узбекистана к «зелёной экономике» 
и аграрной политикой в условиях ограниченности ресурсов, изменения климата, дефицита воды и деградации 
почв. На основе зарубежного опыта рассматривается влияние таких технологий, как агрофотовольтаика в 
Южной Корее, экологическое земледелие в Индии и энергосберегающие агротехнологии в Китае, на доходность, 
экономию ресурсов и выбросы углерода.

Ключевые слова: зелёные технологии, зелёная экономика, сельское хозяйство, агрофотовольтаика, эффективное 
использование ресурсов, водосберегающие технологии, экологическая устойчивость, инвестиционная 
эффективность, государственно-частное партнёрство, изменение климата.

K I R I S H
Hozirgi globallashuv davrida resurslar cheklanganligi, iqlim o‘zgarishi, suv va tuproq unumdorligining 

pasayishi kabi muammolar qishloq xo‘jaligi sohasida aniq xavflarni yuzaga keltirmoqda. Shu sharoitda “yashil 
texnologiyalar” — ya’ni ekologik jihatdan barqaror, kam chiqindili, innovatsion texnologiyalar — qishloq xo‘jaligida 
resurslardan samarali foydalanish va barqaror rivojlanishni ta’minlash jihatidan muhim rol o‘ynamoqda. 
Masalan, Birlashgan Millatlar Tashkilotining Taraqqiyot Dasturi (UNDP) ma’lumotiga ko‘ra, O‘zbekistonda 
“yashil rivojlanish” tamoyillari qishloq xo‘jaligida mustahkam o‘rin egallashi lozim1.

1	  https://www.undp.org/uzbekistan/press-releases/how-green-development-will-support-agriculture-and-water-use-uzbekistan

Shu nuqtai nazardan, ushbu maqolaning maqsadi — qishloq xo‘jaligida yashil texnologiyalardan foydalanish 
zaruriyatini ochib berish, xorijiy tajribalarni tahlil qilish, mahalliy sharoitda iqtisodiy-ijtimoiy samaradorligini ko‘rib 
chiqish hamda istiqbollarini belgilashdan iborat.

Ushbu maqolada adabiyotlar tahlili metodidan foydalanildi: xalqaro ilmiy maqolalar, amaliy tadqiqotlar, veb-
manbalar va O‘zbekistonda biologik hamda ekologik siyosat hujjatlari orqali ma’lumot yig‘ildi. Xorijiy tajribalar 
sifatida Janubiy Koreyadagi “agrophotovoltaics” tadqiqoti misol qilib olindi.2. Mahalliy ma’lumotlar uchun 
O‘zbekiston Respublikasi qonunlari, davlat tomonidan qabul qilingan dasturlar va amaliy chora-tadbirlar ko‘rib 
chiqildi. Tahlil qilinadigan mezonlar sifatida investitsiyalar samaradorligi, rentabellik ko‘rsatkichlari, resurslardan 
foydalanish samaradorligi, ijtimoiy ta’sirlari kabilar olindi.

Qishloq xo‘jaligida suv ta’minoti, tuproq degradatsiyasi, iqlim o‘zgarishi va chiqindilar bilan ifloslanish 
muammolari mavjud. Ayni shu muammolarni bartaraf etish yo‘nalishida O‘zbekistonda “yashil iqtisodiyotga 
o‘tish” strategiyasi qabul qilingan3. Uzoq xorij mamlakati bo‘lgan Janubiy Koreyada “agrophotovoltaics 
(APV)” texnologiyasini joriy etish natijasida fermalarning daromadi oldingi holatga nisbatan sezilarli darajada 
oshgani aniqlangan 4. Ushbu texnologiya — bir yer maydonida bir vaqtning o‘zida qishloq xo‘jaligi va quyosh 
energetikasini birgalikda olib borishni ko‘zda tutadi. Dalada balandroq metall konstruksiyalarda quyosh panellari 
o‘rnatiladi, ostida esa guruch, loviya, makkajo‘xori kabi ekinlar yetishtiriladi. Panellar fermerga ikki daromad 
manbai beradi: hosildan daromad + elektr energiyasini milliy tarmoqqa sotishdan daromad. Koreyada bu yo‘l 
bilan fermerlar daromadini oshirish va energiya miksi tarkibida qayta tiklanuvchi ulushini ko‘paytirish maqsad 
qilingan. Tadqiqotlarda ko‘rsatilishicha, to‘g‘ri loyihalashtirilgan APV tizimlarida ekin hosildorligi saqlanib qolishi 
yoki ayrim hollarda hatto biroz oshishi mumkin, chunki panellar soyasi tuproq namligini ushlab turadi va o‘ta 
issiq kunlarda o‘simlikni “himoya qiladi”.

Hindistonda esa ekologik usullarga o‘tish orqali yer, suv va mineral o‘g‘it sarfi kamaygani va daromad 
oshgani qayd etilgan5. Hindistonda organik dehqonchilik, integratsiyalashgan zararkunandalarga qarshi kurash, 
suvni tejovchi sug‘orish va agroekologik yondashuvlar iqtisodiy samaradorlikka ijobiy ta’sir etmoqda. Jumladan:

Samarali sug‘orish tizimini joriy etish — tomchilatib sug‘orish, yomg‘irlatib sug‘orish va aniqlashtirilgan 
sug‘orish texnologiyalari suvni “hamma maydonga teng sepish” emas, balki to‘g‘ridan-to‘g‘ri ildizga berishga 
imkon beradi. Natijada bir gektar uchun kerak bo‘lgan suv miqdori kamayadi, hosil esa saqlanadi, hatto ba’zan 
oshadi ham. Bu suv taqchil va narxi qimmat bo‘lgan hududlarda xarajatni sezilarli qisqartiradi.

Sug‘orishning bu usuli mineral o‘g‘it sarfini kamaytirish uchun ham xizmat qiladi. Organik moddalar 
— kompost, chorva chiqindilari, yashil o‘g‘itlar suv bilan beriladi. Yerda azot to‘plovchi ekinlar (dukkaklilar) 
tuproqdagi oziqa moddalar balansini yaxshilaydi. Shuning uchun yuqori me’yorlardagi mineral azot, fosfor, kaliy 
o‘g‘itlari talab etilmaydi — ularning bir qismi organik manbalardan qoplanadi.

Hindistonda ko‘plab dasturlarda fermerlarga “optimal norma”ni hisoblash o‘rgatiladi, ya’ni qimmatbaho 
minerallarning ortiqcha sepilishiga yo‘l qo‘yilmaydi — bu ham sarfni kamaytiradi.

Daromad ikki tomonlama ortadi. Birinchidan, xarajatlar kamayadi — suv, o‘g‘it, kimyoviy vositalar uchun 
kamroq pul sarflanadi, yoqilg‘i va texnika xarajatlari qisqaradi. Ikkinchidan, sotish narxi yuqoriroq bo‘ladi: 
organik va “eko” mahsulotlar bozorda oddiy mahsulotdan qimmatroq sotiladi. Bundan tashqari, sog‘lom tuproq 
hosildorlikni uzoq muddatda barqaror ushlab turadi, hosildorlikning keskin “tushib ketishi” kamayadi.

Hindistonda ekologik usullarga o‘tish — “kamroq suv + kamroq kimyo + tuproqni sog‘lom saqlash = pastroq 
xarajat va barqarorroq, ko‘pincha yuqoriroq daromad” modeliga asoslanadi.

O‘zbekistonda suvni tejash texnologiyalari, axborot-kommunikatsiya texnologiyalari orqali ishlab chiqarish 
samaradorligini oshirishga yo‘naltirilgan. Shuningdek, biologik o‘simliklarni himoyalash va “yashil” qishloq 
xo‘jaligi yondashuvlari ham mavjud. Yashil texnologiyalarni qo‘llash orqali ishlab chiqarish xarajatlari kamayadi. 
Masalan, suv, o‘g‘it va energiya sarfi hamda ekologik yuk kamayadi — bu esa ijtimoiy jihatdan ham barqarorlikni 
ta’minlaydi.

Xitoy tajribasida ham agrotexnologiyalarning qo‘llanilishi qishloq xo‘jaligi energiya samaradorligini oshirib, 
karbon chiqindilarini kamaytirgani aniqlangan.

Olingan natijalar shuni ko‘rsatadiki, yashil texnologiyalar qishloq xo‘jaligida ham iqtisodiy, ham ekologik 
jihatdan maqsadga muvofiqdir. Xorijiy tajribalar (Janubiy Koreya, Hindiston, Xitoy) ma’lumotlari aynan 
O‘zbekistondagi siyosat yo‘nalishlari bilan mos keladi. Lekin mahalliy sharoitda ayrim cheklovlar mavjud: 
xususan, investitsiya xarajatlari, texnologiyalarning moslashuvi, fermerlar malakasi, infratuzilma holati kutilgan 
darajada emas.

2	  https://www.mdpi.com/2073-445X/12/1/90
3	  https://scholarexpress.net/index.php/wbml/article/view/4811
4	  https://www.mdpi.com/2073-445X/12/1/90
5	  https://www.leher.ag/blog/eco-friendly-tech-sustainable-agriculture

Shunday ekan, kutilgan samaraga erishish uchun texnologik transfer, kam ta’minlangan fermerlar uchun 
ko‘mak, davlat-xususiy sheriklik shakllarining joriy etilishi muhimdir. Bundan tashqari, ekologik me’yorlar va 
qonunchilik mezonlari e’tiborga olinishi maqsadga muvofiq.

Yuqorida o‘rganilgan xorijiy tajribalar va mahalliy sharoitlarni e’tiborga olsak, yaqin kelajakda quyidagi 
yo‘nalishlar istiqbolli hisoblanadi:

−	 Aniq ixtisoslashtirilgan dehqonchilik texnologiyalari — taqmoqqa bog‘liq aqlli ishlab chiqarish vositalari, 
sun’iy intellekt va masofadan monitoring tizimlari orqali resurslar sarfini minimallashtirish va hosildorlikni 
oshirish.

−	 Integratsiyalashgan yechimlar: agrivoltaics — qishloq xo‘jaligida quyosh panellari bilan birga 
foydalanish, ya’ni yer resurslaridan ko‘p funksiyali foydalanish.

−	 Mahalliy sharoitga moslashtirilgan “yashil innovatsiyalar” va davlat-xususiy hamkorlik orqali 
texnologiyalarni ommalashtirish. O‘zbekistonda davlat bu yo‘nalishda alohida dasturlarni qo‘llab-quvvatlamoqda.

X U L O S A  V A  T A K L I F L A R
Qishloq xo‘jaligida yashil texnologiyalarning qo‘llanishi nafaqat ekologik jihatdan foydali, balki iqtisodiy 

jihatdan ham yuqori samaradorlik berishi xalqaro tajribalar va ilmiy adabiyotlar orqali isbotlangan. Tahlillar shuni 
ko‘rsatadiki, yashil texnologiyalar resurslar tejalishi, hosildorlikning barqarorlashuvi, xarajatlarning qisqarishi 
va uzoq muddatli ekologik muvozanatni ta’minlash orqali qishloq xo‘jaligi tarmoqlarining raqobatbardoshligini 
oshiradi. O‘zbekiston sharoitida mazkur texnologiyalarni keng joriy etish fermer xo‘jaliklari uchun ham, 
mintaqaviy ekologik holat uchun ham strategik ahamiyatga ega. Shu munosabat bilan, istiqbolda quyidagi 
ilmiy-amaliy takliflar muhim hisoblanadi:

1.	 Mamlakat miqyosida va hududiy darajada fermerlar uchun yashil texnologiyalarni joriy etishni 
rag‘batlantiruvchi subsidiya va kredit dasturlarini kengaytirmoq joiz.

2.	 Texnik ko‘nikma va malaka oshirish markazlarini tashkil etish — fermerlar va agronomlarni yangi 
texnologiyalar bilan tanishtirish va o‘qitish.

3.	 Mahalliy iqlim va hududlarning o‘ziga xos sharoitlariga mos yechimlarni ishlab chiqish va joriy etish. 
Masalan: suvni tejashning innovatsion texnologiyalari, agrofotovoltaikalar, sensor monitoring.

4.	 Davlat-xususiy sheriklik shakllarini rag‘batlantirish, innovatsion startaplar va texnologik kompaniyalar 
bilan hamkorlik qilishni kuchaytirish.

5.	 Monitoring va baholash tizimini joriy etish — yashil texnologiyalarning samaradorligini muntazam 
ravishda nazoratda ushlash, o‘lchab borish, tajribalarni ommalashtirish.

